
IQLIM O‘ZGARISHI SHAROITIDA EKOLOGIK
XAVFSIZLIKNI HUQUQIY TA'MINLASHNING
ILMIY-NAZARIY JIHATLARI

Annotatsiya. Maqolada iqlim  o‘zgarishi  sharoitida  ekologik  xavfsizlikni  huquqiy
qo‘llab-quvvatlashning ilmiy-nazariy jihatlari tahlil qilinadi va O‘zbekiston Respublikasining yangi
tahrirdagi Konstitutsiyasi talablari asosida bu masalaning dolzarbligi ifodalanadi. Xususan, ekologik
xavfsizlikni huquqiy ta’minlash va tabiiy resurslardan oqilona foydalanish tartibi hamda talablarini
ishlab chiqish, shu jumladan, Ekologiya, Suv va Ormon kodeksini ishlab chiqish, shuningdek, “Ozon
qatlamini muhofaza qilish to‘g‘risida’gi alohida qonunni qabul qilish taklif etiladi. Taraqqiyot
strategiyasi doirasida barcha sohalar qatori atrof-muhitni muhofaza qilish, tabiiy resurslardan oqilona
foydalanish sohasida amalga oshirilayotgan ishlar ham jtimoiy-iqtisodiy bargaror rivojlanish, ekologik
xavfsizlikni ta’minlashga xizmat qilayotgani alohida ta’kidlanadi. Bu borada qonun, me’yoriy hujjatlar
va BMTning iqlim o‘zgarishi bo'yicha konvensiyasi muhimligiga e’tibor qaratiladi. Shuningdek,
magqolada muallif qiyosiy usullardan foydalangan holda Fransiya, Shvetsiya va Kot-d’Ivuar Respublikasi
misolida ekologik xavfsizlikni huquqiy jihatdan ta’minlashning ayrim masalalarini ko‘rib chiqadi. Milliy
qonunchiligimizni xorijiy tajriba asosida amaliyotga tatbiq etish va takomillashtirish bo‘yicha bir qator
ilmiy-nazariy takliflar beradi.

Kalit so‘zlar: ekologik xavf, ekologik xavfsizlik, ekologik inqiroz, ekologik muvozanat, ekologik
muammo, chang bo‘roni, atmosfera havosi, ekologiya kodeksi, ozon qatlamini muhofaza qilish
to‘grisidagi qonun

HAYYHO-TEOPETHYECKHE ACNIEKTBI IPABOBOI'O OBECIIEYEHUA 3KOJIOTHMYECKOM
BE3OIIACHOCTH B YCJ/IOBUAX U3BMEHEHUA K/IMMATA

XasmymuHoB lllaBkaTt J>kymaeBuy,
CaMOCTOSITeIbHBIN COMCKATeb
TamkeHTCKOro rocyJapCTBEHHOr0 OPUANYECKOT0 YHUBEPCUTETA

AHHOmayus. B cmamvbe aHAAU3UpPYHOMCS HAYYHO-mMeopemuyveckue dchekmbvl hpdsosozo
obecneveHusl 3K0/102U4eCKOll 6e30nacHOCmU 8 YC/A08USIX U3MEHeHUs KAumamda u ompaxcaemcs
aKkmya/bHOCMb 3moll hpobaemvl 8 coomeemcmeuu ¢ mpe6ogaHusimu Koncmumyyuu Pecny6auku
Y36ekucmau 6 Hoeoll pedakyuu. B yacmHocmu, npediazaemcsi paspabomams NopsdoK U Yc/a08us
npasosozo obecneyveHusl IK0A02UYecKol 6e30nacHoCMu U payuoHAAbHO20 UCNO/Ab308AHUSI NPUPOOHBIX

pecypcos, 8 moMm yucje paspabomams npoekmbsl IKoso2uveckozo, Boonozo u Jlechozo kodekcos, a
makdice npuHsimb omdeabHblll 3akoH «06 0XpaHe 030H08020 c/10s1». 0co60 6bL1I0 OMME4eHo, Ymo 8
pamkax Cmpamezuu passumusi, Hapsidy co ecemu Opy2uMu HANpae/aeHuUsimMu, pabomada, npogodumas 8
o6.s1acmu oxpaHbsl oKpyxicaroujeli cpedsl, payuoHa1bHO20 UCNO1b308AHUSI NPUPOTHbBIX PECYPCOB, CAYHCUM
ycmot4ugomy coyuanibHO-3KOHOMUYECKOMY passumuio U obecneveHuro 3K0.102u4eckoll 6e3onacHocmul.
B smom omHoweHuu noduépkusaemcsi 8aAHCHOCMb 3AKOHO8, HOPMAMUBHO-NPABOBbLIX aAKMO8 U
Kongenyuu OOH 06 usmeHeHuu kaumama. Takxce 8 cmambve agmop € NOMOUWbI0 CPABHUMENbHBIX
Memodog paccmompes HEKOMoOpble 80NPOCLI NPABOBO20 06ecneyeHUs: 3Ko/102u4eckoll 6esonacHocmu
Ha npumepe Ppanyuu, lleeyuu u Pecnybauku Kom-0’Heyap. [lan psad Hay4Ho-meopemuyeckux
npedoxceHull No NpakmuyvyeckoMy NpPUMeHeHUN U COB8epUeHCMB0B8AHUK HAYUOHA/IbHO20 3AKOHO-
damesibcmea Ha ocHoge 3apy6excH020 oNnblma.

Katoueswie caoea: skosozuveckull puck, skoso2udeckass 6e30nacHocmsv, 3K0/102U4eCcKUll Kpusuc,
JK0/102U4ecKoe pasHogecue, 3Ko/02uveckasi npobsema, nulibHAsA 6ypsi, ammocdepHblll 8030YX,
3K0/102u1ecKull KodeKc, 3aKOH 06 0XpaHe 030H08020 C/1051

SCIENTIFIC AND THEORETICAL ASPECTS OF LEGAL ENSURANCE OF ENVIRONMENTAL
SECURITY IN CONDITIONS OF CLIMATE CHANGE

Khalmuminov Shavkat Djumayevich,
Independent researcher of Tashkent State University of Law

Abstract. The article analyzes the scientific and theoretical aspects of legal support for
environmental safety in the context of climate change and expresses the relevance of this issue based on
the requirements of the new version of the Constitution of the Republic of Uzbekistan. In particular, it
is proposed to develop the procedure and requirements for legal protection of environmental safety and
rational use of natural resources, including the development of the Ecological, Water, and Forest Code,
as well as the adoption of a separate law “On the protection of the ozone layer.” It was emphasized
that within the framework of the Development Strategy, along with other areas, the work carried out
in the field of environmental protection and rational use of natural resources serves the sustainable
development of our socio-economic and ensuring environmental security. In this regard, the importance
of laws, regulations, and the UN Convention on Climate Change is emphasized. The author also examined
some issues of legal protection of environmental safety using comparative methods, using the example
of France, Sweden, and the Republic of Céte d’Ivoire. He made a number of scientific and theoretical
proposals for the practical implementation and improvement of our national legislation based on foreign
experience.

Keywords: environmental risk, environmental safety, environmental crisis, ecological balance,
environmental issue, dust storm, atmospheric air, environmental code, law on the protection of the ozone

layer

Kirish chang va qum bo‘ronlari - bularning hamma-

Bugungi kunda dunyo miqyosida global si ekologik masalalar naqadar jiddiy ahami-
iglim o‘zgarishi ta’siri ogibatida tabiiy zaxira- yat kasb etayotganidan darak beradi.
lar gisqarmoqda, ekologiya va atrof-mubhitni Mana shunday sharoitda aholining qu-
muhofaza qilish bilan bog‘lig muammolar ya- lay atrof-muhitda yashashi, mamlakatimiz-
nada kengayib bormoqda. Jumladan, mamla- da ekologik xavfsizlikni ta’'minlash oldimiz-
katimiz ro‘baro’ bo‘layotgan suv taqchilligi, da turgan eng dolzarb masalalardan biridir.
anomal ob-havo, tez-tez takrorlanayotgan Chunki BMT ma’lumotlariga ko‘ra, inson sa-

lomatligining 20-40 foizi atrof-muhit holati-
ga bog'lig. Shu ma’noda aytish joizki, aynan
xalgimiz farovonligini, qulay yashash sha-
roitini ta’minlash, mamlakatimiz barqaror
rivojlanishiga erishish bizning bugungi sa’y-
harakatlarimizga, inson va tabiat o‘rtasidagi
munosabatlarga asoslanadi. So'nggi yillarda
atrof-muhitni muhofaza qilish, ekologik xavf-
sizlikning oldini olish masalalariga mamla-
katimizda jiddiy e’tibor qaratilmoqda. Zero,
fugarolarning munosib atrof-muhitga bo‘lgan
huquglari ta’'minlanmasdan turib ularning sa-
lomatligi va ijtimoiy barqarorlikni ta’'minlash
imkonsizdir.

Ayni paytda mamlakatimizda atrof-muhit-
ni muhofaza qilish, tabiiy resurslardan oqi-
lona foydalanish, shuningdek, hududlarning
sanitariya va ekologik holatni yaxshilashni
ta’'minlash sohasida izchil ishlar amalga oshi-
rilmoqda.

2017-yildan e’tiboran O‘zbekiston Res-
publikasi Prezidenti Shavkat Mirziyoyev rah-
barligida ekologik xavfsizlikni ta’'minlash va
atrof-muhitni muhofaza qilish sohasida yangi
davlat boshqgaruvi tizimi shakllantirildi, bir
gqator muhim normativ-huquqiy hujjatlar qa-
bul qilindi, strategik va dasturiy hujjatlar lo-
yihalari yangilandi.

Mamlakatimizda ekologik vaziyat va at-
rof-muhit holatini yaxshilash, mavjud mu-
ammolarni bartaraf etish, salbiy ta’sirlarning
oldini olib, ekologik xavfsizlikni ta’minlash
masalalari davlat siyosatining ustuvor
yo‘nalishlaridan biriga aylandi. Xalqimiz-
ning xohish-istaklari asosida gabul qilingan
O‘zbekiston Respublikasining yangi tahrirda-
gi Konstitutsiyasi muqaddimasidagi “mam-
lakatimizning bebaho tabiiy boyliklarini
ko‘paytirishga, hozirgi va kelajak avlodlar
uchun asrab-avaylashga hamda atrof-mubhit
musaffoligini saqlashga astoydil ahd qilib...”
degan jumlalar ham bu borada mamlakatimiz
o‘zining aniq va mustahkam pozitsiyasiga ega
ekanligini anglatadi. Bundan tashqari, bosh
gomusimizga ekologik xavfsizlikni ta’'minlash
magqsadida ijtimoiy, iqtisodiy huquqlar gatori

“ekologik huquq” tushunchasi ham kiritildi.

Jumladan, ekologik xavfsizlikni huqu-
qly ta’'minlash masalasida O‘zbekiston Res-
publikasi Prezidentining 2024-yil 24-sen-
tabrda “Chang bo‘ronlariga qarshi kura-
shish va atmosfera havosi sifatini yaxshilash
bo‘yicha birinchi navbatdagi chora-tadbirlar
to‘g'risida”gi PQ-338-son qarori o‘ta muhim
ahamiyatga ega bo‘ldi.

Ushbu qaror mamlakatimizda ekolo-
gik vaziyatni tubdan yaxshilash, chang
bo‘ronlariga garshi kurashish bo‘yicha tizimli
ishlarni tashkil etish, atrof-muhitni muhofa-
za qilish va tiklash, ihota daraxtzorlarini bar-
po etish orqgali chang bo‘ronlari sodir bo‘lish
xavfini kamaytirish hamda ularning salbiy
oqibatlarini yumshatish, shuningdek, chang
bo‘ronlaridan aholini erta ogohlantirish tizi-
mini ishlab chiqish va amaliyotga joriy etish-
da o‘ta muhim hisoblanadi.

Material va metodlar

Ushbu ilmiy maqoladagi mavzuni tad-
qiq etishda umumlashtirish, tarixiylik,
mantiqiylik, analiz va sintez, qiyosiy-hu-
quqiy usul, tahlil, sintez, kuzatish, taqqos-
lash, induksiya va deduksiya kabi ilmiy
tadqgiqot wusullari qo‘llandi. Mazkur mav-
zu yuzasidan taniqli o‘zbek huqugshunos
olimlaridan Y.0. Jo‘rayev, M.B. Usmonov,
J.T. Xolmo‘minov, Sh.H. Fayziyev, 0.X. Narzul-
layev, N.Sh. Radjapov, U. Bozorov, U.T. Ayu-
bov, N.K. Skripnikov, G.G. Fayzullayeva,
G.Sh. Uzoqova, R.X. Kenjayev M.M. Nurmatov,
J. Safarov, 0.D. O‘tegenov, K. Babanazarov,
D. Umarov, O Sobirov va Sh.Y. Jo‘rayevlar
tomonidan ayrim ilmiy-amaliy tadqiqot ish-
lari olib borilgan. Xorijda, jumladan, MDH
davlatlarida Y.E. Vinokurov, D.]. Markovich,
P. Serov, N.A. Geyt, O.S. Kolbasov, V.V. Petrov,
N.I. Krasnov, M.M. Brinchuk, N.B. Muxitdinov,
S.B. Baysalov, ]J. Kosanovlar, K.A. Shaybekov,
D.L. Baydeldinov, A.Y. Yerenov, V. Abdirai-
mov, A.Y. Bekturganov, M. Alenov, S. Suley-
manovalar tomonidan mazkur muammoning
ayrim tomonlari yoritilgan bo‘lib, maqolada
ularning ba’zi ishlari tahlil qgilingan.

Ayniqgsa, ushbu mavzu bo‘yicha Sh.H. Fay-
ziyev [1] hamda M.A. Usmonovlarning [2]
ham ishlari mavjud bo‘lib, mazkur masala-
ning huquqiy tomonlari o‘zida keng yori-
tilmaganligini qayd etish lozim. Sh.Y. Jo‘ra-
yevning “O‘zbekistonda ekologik xavfsizlikni
ta'minlashning nazariy-huquqiy masalalari”
[3] mavzusidagi ilmiy tadqiqot ishi alohida
ahamiyatga ega. Mazkur tadqiqot ishi ekolo-
gik xavfsizlikni ta’'minlashning nazariy-huqu-
qly masalalariga bag‘ishlangan bo‘lib, unda
hozirgi kundagi iqlim o‘zgarishlari bilan
bog‘liq masalalar bugungi kun talabi daraja-
sida oz ifodasini topmaganini ko‘rish mum-
kin.

Shuningdek, maqolada ekologik xavfsiz-
likni ta’'minlash sohasidagi munosabatlarni
huquqgiy ta’'minlashda xorijiy mamlakatlar-
ning qonunchilik tajribasi ham muhim aha-
miyat kasb etishi ta’kidlangan.

Jumladan, Fransiyaning ekologik xavfsizlik-
ni ta'minlash borasidagi, Kot-d'Ivuar Respubli-
kasi va Shvetsiyaning Atrof-muhit kodekslari
tajribalari muhim ahamiyatga ega ekanligi alo-
hida tahlil etilgan. Ana shu xususiyatlar aso-
sida maqolada iqlim o‘zgarishlari sharoitida
ekologik xavfsizlikni huquqiy ta’'minlashning
ilmiy-nazariy jihatlari, qonunchilik asoslari
va bu sohadagi o‘zaro xalqaro hamkorlik ke-
lishuvlari hamda kelajakdagi istigbol rejalari
imkon doirasida yoritilgan. Mavzuni tadqiq
qilish va uni kengroq o‘rganish jarayonida:
1) iqlim o‘zgarishlari sharoitida ekologik xavf-
sizlikni ta’'minlashning huquqiy asoslarini
o‘rganib chigishda imkon beradigan emperik
metod; 2) boshga mamlakatlarning qonun-
chiligida ekologik xavfsizlikni ta’'minlashda
huquqiy asoslarning nazariy va amaliy tajri-
balarini o‘rganib chiqish imkoniyatini beradi-
gan tarixiy metod; 3) ekologik xavfsizlikni hu-
quqiy ta’minlashning xalqaro qonunchilikdagi
me’yoriy hujjatlarini giyoslash metodlaridan
foydalanildi.

Tadqiqot natijalari

Bugungi kunda respublikamizda ekologi-
ya va atrof-muhit muhofazasiga oid me’yoriy

YURISPRUDENSIYA

hujjatlar mazmun va mohiyati jihatidan
30 dan ortiq qonun va 1000 ga yaqin qonu-
nosti hujjatlarida aks etgan bo‘lib, ularni ya-
nada takomillashtirib borish zamon talabidir.
Ushbu hujjatlarni kodifikatsiya qilish orqali
tabiatni muhofaza qilish va ulardan oqilona
foydalanish tartib va talablarini sohalar ke-
simida rivojlantirish, jumladan, Ekologiya
kodeksi, Suv kodeksi va O‘rmon kodekslarini
ishlab chiqish taklif etilmoqda. Mamlakati-
mizda bu kabi me’yoriy qonunlarning ish-
lab chiqilishi ekologik xavfsizlikni huquqiy
ta’'minlash va fugarolar uchun qulay atrof-
muhit yaratilishining huquqiy asosini yanada
mustahkamlaydi.

Ekologik xavf-xatarlarga qarshi kurashish,
ularni bartaraf etishda davlat nazorati bilan
bir gatorda va jamoatchilik nazoratining za-
monaviy elektron tizimlaridan foydalanish
orqali aholi va kelajak avlod uchun qulay va
ekologik toza hududni saqlab qolish, aholi-
ning salomatligini ishonchli muhofaza etish,
ular yashashi va rivojlanishi uchun qulay at-
rof-muhitni barpo etish ekologik xavfsizlikni
huquqiy ta’'minlash tizimini yanada kuchayti-
radi.

Mamlakatimizda atmosfera havosiga ta’sir
etuvchi sanoat korxonalari ko‘payishi bi-
lan bir gatorda transport vositalarining ham
soni kun sayin ortib bormoqda. Masalan,
Bosh prokuratura Toshkent viloyati va poy-
taxt havosini ifloslantirayotgan sanoat kor-
xonalarini tekshirmoqda. Mas’ul tashkilotlar
o‘tkazgan tahlillarga ko‘ra, I va II toifaga ki-
ruvchi, atrof-muhitga ta’siri yuqori bo‘lgan
sanoat korxonalarida 2024-yilda belgilangan
zamonaviy chang-gaz tozalash uskunalari-
ni o‘rnatish paysalga solinmoqda. Xususan,
“Toshkent shahrida atmosfera havosi iflos-
lanishi darajasi ortib borayotgani va “salbiy”
reytinglarda yetakchi o‘rinlarga chigayotga-
ni haqida ijtimoiy tarmogqlarda e’lon qilingan
xabarlar barchada asosli tashvish va qayg'u
uyg‘otmoqda. Poytaxt atmosfera havosi if-
loslanishiga quruq iqlim, qumli va qumloq
tuproqlar kabi tabiiy omillar bilan bir qator-

da iqlim o‘zgarishi, sanoat va avtotransport
vositalaridan tashlamalar chiqarish hajmlari
oshib borishi, e’lon gilingan moratoriy davri-
da ham gimmatbaho daraxtlarning noqonu-
niy kesilishi, shaharsozlik bosh rejalari tas-
diglanmasdan qurilish ishlarining jadal amal-
ga oshirilishi bevosita ta’sir ko‘rsatmoqda”,
- deyiladi Bosh prokuratura matbuot xizmati
xabarida. Prokuratura organlari ushbu holat-
larni inobatga olib, O‘zbekiston Respublika-
sining “Atmosfera havosini muhofaza qilish
to‘grisida”gi Qonuni, Prezidentning tegishli
farmonlari va topshiriglari hamda sohaga oid
boshga qonun hujjatlari ijrosini atmosferaga
chiqarilayotgan zararli tashlamalar miqdo-
rini kamaytirish va atmosfera havosi hola-
tini yaxshilashga asosiy e’tiborni qaratgan
holda 2024-yil sentabr oyidan boshlab res-
publika bo‘yicha rejaviy tekshirish tadbirlari
o‘tkazilishini yo‘lga qo‘ygan. Tahlillarda I va
II toifaga kiruvchi, atrof-muhitga ta’siri yu-
gori bo‘lgan sanoat korxonalarida 2024-yilda
belgilangan zamonaviy chang-gaz tozalash
uskunalarini o‘rnatish ishlari paysalga soli-
nayotgani, shu jumladan, Toshkent viloyatida
27 ta korxonadan 19 tasida, Toshkent shahri-
da esa 31 ta korxonadan 8 tasidagina bu ish-
lar amalga oshirilgani ma’lum bo‘ldi [4].
So‘'nggi yillarda Harakatlar strategiyasi
hamda O‘zbekiston Respublikasi Prezidenti-
ning 2022-yil 28-yanvardagi “2022-2026-yil-
larga mo‘ljallangan Yangi O‘zbekistonning ta-
raqqiyot strategiyasi to‘g'risida”’gi PF-60-son
Farmoni doirasida barcha sohalar kabi atrof-
muhitni muhofaza qilish, tabiiy resurslardan
oqilona foydalanish borasida amalga oshiri-
layotgan ishlar ijtimoiy-iqtisodiy hayotimiz-
ning barqaror rivojlanish kafolati bo‘lmoqda.
Ekologik muammolarning inson xavfsizligiga
ta’sirini e’tiborga olgan holda tub islohotlar
amalga oshirilib, sohani rivojlantirishning
mukammal tashkiliy-huquqiy asoslari bar-
po etildi. Xususan, 2019-yilda O‘zbekistonda
2030-yilgacha bo‘lgan davrda Atrof-muhitni
muhofaza qilish hamda Ekologik ta’limni ri-
vojlantirish konsepsiyalari qabul gilingan edi.

Shuningdek, o‘sha yili 2019-2028-yillar dav-
rida qattiq maishiy chiqgindilar bilan bog‘liq
ishlarni amalga oshirish va 2019-2030-yillar
davrida O‘zbekiston Respublikasining “ya-
shil” iqtisodiyotga o‘tish strategiyalari ham
tasdiglangan.

O‘zbekiston  Respublikasi  Prezidenti
Shavkat Mirziyoyev 2023-yil 1-dekabrda Bir-
lashgan Millatlar Tashkilotining Iglim o‘z-
garishi bo‘yicha konferensiyasidagi (COP28)
nutqgida ta’kidlanganidek, birinchidan, BMT
ning rezolyutsiyasi asosida Orolbo‘yi hu-
dudini ekologik ofat zonasidan “innovatsi-
yalar, texnologiyalar va yangi imkoniyatlar
mintaqasi’ga aylantirilishi hamda Iqlim tex-
nologiyalari xalqaro ekspo-xabini yaratishda
yaqin hamkorlikka taklif etishi; ikkinchidan,
iqglim o‘zgarishiga qarshi kurashda ilm-fan
yutuglaridan keng foydalanish lozimligi,
Toshkentdagi “Yashil universitet” negizi-
dagi “Igqlim ilmiy forumi”da davlatlarning
yetakchi olim va ekspertlarining ishtiroki
ta’'minlanishi, Yer degradatsiyasi, suvdan foy-
dalanish, oziq-ovqat xavfsizligi muammolari
Forum kun tartibidan joy olishi; uchinchidan,
BMT bilan 2024-yili O‘zbekistonda “Iglim
migratsiyasi” konferensiyasini o‘tkazish niya-
tida ekanligi [5] jahonshumul ahamiyatga ega
ishlarning yana bir bosqichidir.

Tadqiqot natijalarining tahlili

Iqlim o‘zgarishi sharoitida ekologik
xavfsizlikni ta’'minlash va uni huquqiy ta-
komillashtirib borish eng dolzarb masala-
lardan biridir. Bugungi kunda yer yuzida
iglim o‘zgarishining keskin rivojlanishi ozon
gatlamining buzilishi, bioxilma-xillikning
yo‘qolib borishiga, turli xildagi chiqindilar-
ning ko‘payishiga, yerlarning chollanishi,
o‘rmonlarning yo‘q bo‘lishiga va suv resurs-
larining ifloslanishiga olib kelib, natijada ta-
biat, jamiyat va inson o‘rtasidagi mutanosib-
lik buzilmoqda. Zero, global iqlim, biologik,
geologik va kimyoviy jarayonlar tabiiy eko-
tizimlar bilan uzviy bog‘langan. Ulardagi bu
jarayonlar kechuvining o‘zgarishi boshqa-
lariga ham salbiy ta’sir qilib, aksariyat hol-

larda birinchisiga garaganda ikkinchilarida
ushbu o‘zgarishlar kuchliroq sodir bo‘lishi
ehtimoli bor. Bugungi kunda insoniyat to-
monidan tabiatga nisbatan o‘nglab bo‘lmas
dahshatli zarbalar berilmoqdaki, buning na-
tijasida kelajak avlod uchun ayanchli ogibat-
lar va mudhish ekologik inqirozlar kelib chi-
qishi mumkin.

O‘zbekiston Respublikasi Konstitutsiyasi-
ning 66-moddasida “Mulkdor o‘ziga tegishli
bo‘lgan mol-mulkka oz xohishicha egalik qi-
ladi, undan foydalanadi va uni tasarruf eta-
di. Mol-mulkdan foydalanish atrof-muhitga
zarar yetkazmasligi, boshqa shaxslarning,
jamiyat va davlatning huquglarini hamda qo-
nuniy manfaatlarini buzmasligi kerak”, deb
ko‘rsatilgan.

O‘zbekiston = Respublikasi  Prezidenti
Sh. Mirziyoyevning “Yangi O‘zbekiston stra-
tegiyasi” nomli asarida “Iqlim o‘zgarishlari,
ekologik bo‘hronlardan Orol va ona tabiatni
asrash zarurati” [6] umumbashariy muam-
molar sifatida alohida qayd etilgan. Shuning-
dek, “2022-2026-yillarga mo‘ljallangan Yangi
O‘zbekistonning taraqqiyot strategiyasi’ning
79-magqsadida aholi salomatligi va genofon-
diga ziyon yetkazadigan mavjud ekologik
muammolarni bartaraf etish; 80-maqgsadida
ekologiya va atrof-muhitni muhofaza qilish,
shahar va tumanlarda ekologik ahvolni yax-
shilash, “Yashil makon” umummilliy loyihasi-
ni amalga oshirish; 81-maqgsadida o‘rmonlar
maydonini kengaytirish dolzarb vazifa ekan-
ligi alohida ta’kidlangan.

O‘zbekiston Respublikasida qabul qilingan
barcha ekologik gonunlar hamda O‘zbekiston
Respublikasi Prezidentining 2019-yil 30-ok-
tabrdagi “2030-yilgacha bo‘lgan davrda
O‘zbekiston Respublikasining Atrof-muhit-
ni muhofaza qilish konsepsiyasini tasdig-
lash to‘grisida”gi PF-5863-son Farmoni va
O‘zbekiston Respublikasi Vazirlar Mahkama-
sining 2020-yil 18-fevraldagi 95-son “Ekolo-
gik xavfsizlik to‘grisidagi umumiy texnik reg-
lamentni tasdiglash haqida”gi garori hamda
boshga me’yoriy hujjatlar ekologik xavfsizlik-

ni ta’minlashning huquqiy asosi bo‘lib xizmat
qiladi.

Mamlakatimizda ekologik xavfsizlikni
ta’'minlash masalasi alohida va kompleks fao-
liyatni talab etganidek, bu borada olimlar
ham bir qator yo‘nalishlarni belgilamoqdalar.
Kundalik hayotda ishlatiladigan terminlardan
farqli o‘laroq, noyuridik ilmiy adabiyotlarda
ekologik xavfsizlik atamasining maxsus tu-
shunchasi mavjud. Uning ko‘pchilik muallif-
lar tomonidan ma’qullangan noyuridik ilmiy
tushunchasi ekologiya haqidagi qomusiy
lug‘atda berilgan. Ushbu ta’rifga ko‘ra, ekolo-
gik xavfsizlik - inson, jamiyat va atrof-mubhit-
ning eng muhim hayotiy manfaatlariga zarar
yetkazuvchi xavfdan himoyalanganlik holati-
dir. Ushbu xavf tabiatga zararli va texnogen
ta’sirlar hamda ekologik huqugbuzarliklar
natijasida vujudga keladi [7].

G.P. Serovning fikricha, ekologik xavfsiz-
lik “himoyalangan tabiat obyektlari tomoni-
dan bo‘ladigan xavfdan shaxsning, aholining,
hududning, sanoat va tabiat obyektlarining
himoyalanganlik holatidir” [8].

Shuningdek, N.A. Geyt ko‘rsatmalarida
fanda ekologik xavfsizlikning tor doirada
berilgan tushunchasini ham uchratishimiz
mumkin, unga ko‘ra ekologik xavfsizlik de-
ganda “texnogen halokatlarning oldini olish,
tabiiy ofatlar oqibatlarini bartaraf etish” tu-
shuniladi [9].

Y.E. Vinokurov tomonidan ekologik xavf-
sizlikka juda ixcham, lekin shu bilan birga, il-
miy asosga ega izoh berilgan. Unga ko‘ra eko-
logik xavfsizlik - antropogen faoliyat (halo-
kat, mudofaa va boshqalar) amalga oshirilish
chog‘ida ifloslangan tabiiy obyektlardan, shu-
ningdek, tabiat hodisalari va tabiiy ofatlardan
keladigan xatarlardan hayot uchun muhim
ekoxavfsiz obyektlarning (shaxs, aholi, hu-
dud) muhofaza qilinganlik holatidir [10].

Ekologik xavfsizlikning noyuridik ma’no-
dagi tushunchasini oddiy qilib tushuntira-
digan bo‘lsak, ushbu iboralarning o‘zidan
ko‘rinib turibdiki, bu yerda u atrof tabiiy mu-
hit (ekologiya) sifati buzilishining inson va ja-

miyatga yetkazishi mumkin bo‘lgan xavf-xa-
tardan himoyalanganligini anglatadi. Boshqa-
cha qilib aytganda, ekologik xavfsizlik - atrof
tabiiy muhit (ekologiya) obyektlarining xavfli
tarzda sifati buzilishining, agar shunday xavf
vujudga kelgan bo‘lsa, odamlarga, jamiyat-
ga, ayrim hududlarga salbiy ta’sirining oldini
olishga qaratilgan faoliyatdir.

D.J. Markovichning fikriga ko‘ra, “tabiat -
jamiyat” munosabatlaridagi birinchi davrda
inson tabiatni o‘zgartiradi va yangi “sun’iy ta-
biatni” yaratadi, lekin tabiatga qaram bo‘ladi.
Ikkinchi davrda inson o‘zini tabiat hukmdori
hisoblab, undan cheksiz foydalanish mum-
kin, deb tushunadi. Bu davr o'z ichiga keyin-
gi uch asrni oladi. Uchinchisi - hozirgi davr
bo'lib, inson tabiatni shunday o‘zgartiradiki,
natijada bu o‘zgarish nafaqat ekologik zid-
diyatlarni, balki ular orqali ijtimoiy-siyosiy
muammolarni keskinlashtirib  yuborishi
mumkin [11].

Yuqoridagilardan ko‘rinib turibdiki, de-
mak, biz “beshinchi okean” deb ataluvchi say-
yoramiz atmosferasi va uning barcha boylik-
larini saglab qolishimiz lozim. Mutaxassislar-
ning ta’kidlashlariga ko‘ra, atmosfera, okean,
muz qoplamlari va muzliklarning Yer yuzasi-
dagi hodisalari tabiiy jarayonlar qonuniyati-
ning bir gismi bo‘lib, ular global iglim isishi-
ni ko‘rsatmoqda. U kuchli issiqglik to‘lginlari,
yangi shamol oqimlari, ayrim hududlarda
qurg‘oqchilik, boshgasida esa me’yoridan or-
tig yog‘ingarchilik, muzliklarning erishi ham-
da dengiz sathining ko‘tarilishiga olib kel-
moqda.

Shunday ekan, ushbu masalani xalqaro
hamjihatlikda hal etish o‘ta muhim ahami-
yatga egadir. BMTning atrof-muhit va rivoj-
lanish bo‘yicha tuzilmasi - YUNISEF birinchi
marotaba 1992-yilda Rio-de Janeyroda iglim
o‘zgarishi masalalariga bag‘ishlangan xal-
garo konferensiya tashkil etgan edi. Mazkur
anjuman yakunida BMTning Iqlim o‘zgarishi
to‘grisidagi konvensiyasi qabul qilindi. Uning
asosiy maqsadi atmosferaga chiqarilayotgan
gaz miqdorini kamaytirish, agar ahvol shu

darajada qoladigan bo‘lsa, yaqin kelajakda
ekologiyaga jiddiy xavf solishidan insoniyatni
ogohlantirish edi. Shundan kelib chiqib, eko-
logik xavf-xatarlarga garshi kurashish, ularni
bartaraf etishda davlat nazorati bilan bir qa-
torda, shuningdek, jamoatchilik nazoratining
zamonaviy elektron tizimlaridan foydalanish
orqali aholi va kelajak avlod uchun ekologik
toza hududni saqlab qolish, inson salomatli-
gi uchun qulay sharoitlar yaratish, ekologik
muvozanatni saglash, atrof-muhit xavfsizligi-
ni ta'minlashning huquqiy tizimi kuchaytiril-
moqda.

Mamlakatimizda atmosfera havosiga ta’sir
etuvchi sanoat korxonalarining ko‘payishi bi-
lan bir gatorda transport vositalarining ham
soni kun sayin ortib bormoqda. 2022-yilda
atmosferaga tashlamalar miqdori 2,2 mln
tonnani tashkil qilgan. Shundan 58 foizi tran-
sport vositalari, 42 foizi sanoat va ishlab chi-
qarish korxonalari hissasiga to‘g'ri kelgan.
Shu sababli, mamlakatimizning yirik va sa-
noati rivojlangan shaharlarida atmosfera ha-
vosiga chiqarilayotgan uglerod, azot birikma-
lari, metan va boshqa zararli gazlar miqdorini
2 baravarga kamaytirish ustuvor vazifa si-
fatida belgilandi. Shu o‘rinda har yili 6,8 mln
tonna maishiy, 750-850 ming tonna qurilish,
256 ming tonna sanoat va 42 ming tonna tib-
biyot chiqgindilari hosil bo‘layotganligini ta’-
kidlash joiz [12].

0O‘zbekiston Respublikasi hukumati bilan
Koreya Respublikasi hukumati o‘rtasida iqlim
o‘zgarishi bo‘yicha hamkorlik to‘g‘risida Had-
li bitimi, BMTning iqlim o‘zgarishi bo‘yicha
Parij bitimi hamda boshqa xalgaro shartno-
malar doirasidagi majburiyatlarning amalga
oshirilishi yuzasidan berilgan ma’lumotlar
shuni ko‘rsatmoqdaki, qonunchilik hujjat-
lari loyihalarini qabul qilishda ularning at-
rof-muhitga ta’sirini baholash, atrof-muhitni
muhofaza qilish to‘g'risida normativ-huqu-
qiy hujjatlar hamda yashil igtisodiyot, yashil
o‘sish, Orolbo‘yi mintaqasi, ekologik ta’lim
kabi yo‘nalishlarda 10 dan ortiq konsepsi-
ya va strategiyalarning mazmun-mohiyati

aholi e’tiboriga yetkazildi. Ma’lumot o‘rnida,
songgi 4 yillikda qabul qilingan hujjatlar
soni 6400 dan oshgan, ekologiya va tabiatni
muhofaza qilish sohasida jami 397 ta hujjat
qabul qilinib, umumiy hujjatlarga nisbatan
ulush 6,25 foizni tashkil etmoqda [13].

Ekologik xavfsizlikni ta'minlash sohasida-
gi munosabatlarni huquqiy ta’'minlashda xo-
rijiy mamlakatlarning qonunchilik tajribasi
ham muhim ahamiyat kasb etadi.

Jumladan, ekologik xavfsizlikni ta’'minlash
bo‘yicha Fransiyaning Ekologiya kodeksi [14]
hamda Kot-d’Ivuar Respublikasida 1996-yil
3-oktabrda gabul qilinib, 6 ta bo‘lim va 113 ta
moddadan tashkil topgan Atrof-muhit kodek-
si [15] va boshga shu kabi qonun hujjatlari-
ning ekologik munosabatlarni huquqiy tartib-
ga solishda ahamiyati katta.

Ekologik xavfsizlikni ta’'minlash va ekolo-
gik qonunchilikni kodifikatsiyalash bo‘yicha
Shvetsiya davlati ham jahonda muayyan taj-
ribaga ega. Xususan, Shvetsiyada gabul qilin-
gan Atrof-muhit kodeksi 1999-yil 1-yanvar-
dan kuchga kirgan. U shved mutaxassislari
tomonidan atrof tabiiy muhit to‘g'risidagi qo-
nunchilik doirasini cheklangan darajada bel-
gilab beradigan yaxlit zamonaviy hujjat sifati-
da tavsiflanadi [16].

Tahlil natijalariga ko‘ra, O‘zbekistonning
ekologik xavfsizlik sohasida olib borayotgan
siyosati respublika taraqqiyotida muhim aha-
miyat kasb etib, xalqaro andozalarga mos va
zamonaviy talablarga javob beradigan sifat
ko‘rsatkichlariga ega, deb baholash mumkin.

Xulosalar

Globallashuv jarayonida dunyo va minta-
gadagi ekologik holat shuni ko‘rsatmoqdaki,
bugungi kundagi iglim o‘zgarishlari sharoiti-
da ekologik xavfsizlikni huquqiy ta’'minlashga
alohida e’tibor qaratishimiz lozim.

Fikrimizcha, buning uchun, birinchidan,
atmosfera havosini muhofaza qilish va suv
resurslaridan oqilona foydalanishda zamo-
naviy xalqaro standartlarga javob beradi-
gan yangi zamonaviy texnologiyalarni joriy
etish, ulardan yanada kengroq foydalanish

va qo‘llash; ikkinchidan, ekologik xavfsiz-
likni huquqiy ta’'minlash masalasida davlat-
lararo hamkorlikni yanada kengroq yo‘lga
go'yish va tegishli xalgaro huquqiy hujjat-
larni umuminsoniy manfaatlar nuqtayi na-
zaridan qabul qilish; uchinchidan, ekologik
xavfsizlikni huquqiy ta’minlash borasida xal-
garo normalar va tajribalarni hayotga yana-
da kengroq tatbiq etish; to‘rtinchidan, ekolo-
gik xavfsizlikni huquqiy ta’'minlash sohasida
O‘zbekiston Ekologik partiyasi bilan o‘zaro
hamkorlikni yanada kuchaytirib, transche-
garaviy ekologik muammolarni ijobiy hal qi-
lish sohasida ham mamlakatimiz ekologik
manfaati va ekologik xavfsizligini ta’'minlash
yo‘lida e’tiborli ijobiy ishlarni amalga oshi-
rish; beshinchidan, ekologik xavfsizlikni
ta’'minlash borasida xalqaro standart va tajri-
balarni keng qo‘llab, xalqaro ekologiya huqu-
qi prinsiplari hamda xalqaro transchegaraviy
xususiyatlar, atmosfera havosini xalqaro mu-
hofaza qilish, iqlim o‘zgarishi va ozon qatla-
mining buzilishi holatlaridagi sabab hamda
ekologik zararni qoplash holatlari inobat-
ga olinib, “Ozon qatlamini muhofaza qilish
to‘grisida”gi alohida qonunning gabul qilini-
shi ham magsadga muvofiqdir.

1994-yilda BMT Bosh Assambleyasi
16-sentabrni Xalqaro ozon qatlamini himo-
ya qilish kuni deb e’lon gilgan. Ushbu kunda
davlatlar Monreal protokolida ko‘zda tutilgan
magsad va vazifalarga muvofiq faoliyat olib
borishlari tavsiya etiladi.

Olimlarning tadqiqotlariga ko‘ra, ozon
gatlamining yemirilishiga asosiy sabab sifa-
tida sovitish texnikalari, tarkibida galogenlar
bo‘lgan kimyoviy moddalarning sanoat va qu-
rilish sohasida keng qo‘llanishi ko‘rsatilgan.
Bu borada yurtimizda ham xalqaro tashkilot-
lar bilan birgalikda ilg‘or, samarali vositalar
va innovatsion texnologiyalarni joriy etish or-
qali ozon qatlamiga yetkazilayotgan zararlar-
ni kamaytirishga qaratilgan loyihalar amal-
ga oshirilayotganini hamda yangi qonunosti
normativ-huquqiy hujjatlar qabul qilinganli-
gini ta’kidlab otish joiz.

Mamlakatimiz atrof-muhitni muhofaza
qilish sohasida bir gator xalqaro konven-
siyalar va tegishli rivojlanish protokollari
ratifikatsiyalariga qo‘shildi. Xususan, Ozon
gatlamini himoya qilish bo‘yicha Vena kon-
vensiyasi (18.05.1993-y.); Ozon qatlamini
buzadigan moddalar bo‘yicha Monreal pro-
tokoli (18.05.1993-y.); Ozon gatlamini bu-
zuvchi moddalarga doir Monreal protoko-
liga Londonda qilingan tuzatishni Kkiritish
(01.05.1998-y.); Ozon qatlamini buzadigan
moddalar bo‘yicha Monreal protokoliga Ko-
pengagen o‘zgartirishi (01.05.1998-y.) va
boshqalar.

E’'tiborli tomoni shundaki, ozon qatlami
Yerni ultrabinafsha nurlanishidan himoya
qiladigan yupqa gaz qalqonidir. Agar bu qat-
lam yemirilsa, butun biosfera, shu jumladan,
insonlar uchun jiddiy xavf paydo bo‘ladi. Ult-
rabinafsha nurlar ta’sirida teri saratoni, ko‘z
kasalliklari va boshqa jiddiy muammolar ke-
lib chigishi mumkin.

Mazkur hujjatlar talablarini bajarish
magqsadida O‘zbekiston Respublikasi Vazir-
lar Mahkamasining 2018-yil 9-yanvardagi
“Ozonni buzuvchi moddalar va tarkibida ular
bo‘lgan mahsulotlarning O‘zbekiston Respub-
likasiga importini tartibga solishni yanada ta-
komillashtirish chora-tadbirlari to‘g'risida”gi
17-son qarori qabul qilingan bo‘lib, unga
ko‘ra, ozonni buzuvchi moddalar va tarkibi-
da ular bo‘lgan mahsulotlarning O‘zbekiston
Respublikasiga importi va O‘zbekiston Res-
publikasidan eksporti davlat tomonidan tar-
tibga solinishi ta’'minlanib kelmoqda.

“Atmosfera havosini muhofaza qilish
to‘g'risida”gi O‘zbekiston Respublikasi Qo-
nuni talablarini, Ozon qatlamini muhofaza
qilish bo‘yicha Vena konvensiyasi majburi-
yatlarini bajarish, shuningdek, ozon qatla-
mini buzuvchi moddalardan foydalanishni
to‘xtatish chora-tadbirlarini amalga oshirish
magqsadida 2021-yil 9-martda Vazirlar Mah-
kamasining 126-son qarori ham qabul qilin-
di. Mazkur garor bilan Ozon qatlamini bu-
zuvchi moddalardan foydalanishni to‘xtatish

bo‘yicha milliy dastur tasdiqlandi. Yuqorida-
gilardan ko‘rinib turibdiki, “Ozon gatlamini
himoya qilish” alohida ahamiyatga ega bo'lib,
u boshqa tabiat obyektlari va atrof-muhitning
o‘zaro mutanosibligini saqlaydi, inson hayoti-
ni barqarorlashtirishga katta yordam beradi.

Shunday ekan, bugungi kunda global ham-
korlik, sayyoramizdagi hayot va kelajak av-
lodlarni himoya qilishning eng muhim shar-
ti bo'lib, “Ozon gatlamini muhofaza qilish”
to‘g‘risidagi alohida qonunni gabul qilish o‘ta
muhimdir.

Shuningdek, ekologik xavfsizlikni ta’'min-
lash va uni huquqiy takomillashtirib borish
jarayonida O‘zbekistonda jamoatchilik ekolo-
gik nazorati samaradorligini oshirish magsa-
dida quyidagilar tavsiya etiladi:

- davlat boshgaruvi organlarida tashkil
etilgan Jamoatchilik kengashlari tarkibiga
ekologiya va atrof-muhitni muhofaza qilish
sohasidan ekspertlarni ham kiritish;

- atrof-muhitni muhofaza qilish bo‘yicha
jamoatchilik fikrini o‘rganishning so‘rov tex-
nologiyalarini muntazam o‘tkazib borish va
o‘tkazishda ilg‘or xorij tajribalarini qo‘llash;

- eng samarali jamoatchilik nazora-
ti shakllaridan bo‘lgan ekovolontyor (eko-
ko‘ngilli)lar faoliyatini huquqiy jihatdan tar-
tibga solish va rag‘batlantirish mexanizmlari-
ni joriy etish;

- mabhalliy NNTlar bilan hamkorlik qi-
lish orqali fuqarolik jamiyati vakillarining
ommaviy axborot vositalari bilan birgalik-
da O‘zbekistonda suvdan foydalanish, suvni
tejash va jamoatchilik nazorati masalalari
bo‘yicha xabardorligini oshirish;

- mahallalardagi har bir xonadon egalari-
ning ekologik huquqiy savodxonligi, hovlisi-
da parvarishlayotgan daraxt ko‘chatlari, oila
a'zolarining atrof-muhit, tabiatga munosaba-
tini baholash tizimini yo‘lga qo‘yish;

- mahallalar tizimida Ekologik partiya bi-
lan hamkorlikda “Ekohudud” an’anaviy tanlo-
vini joriy etish - unda “Eng yaxshi ekoxona-

”, “Eng yaxshi ekomahalla”, “Eng yaxshi

don”,
ekotuman”, “Eng yaxshi ekoviloyat” nominat-

siyalari orqali g'oliblarni rag'batlantirib bo- sohasidagi huquq va manfaatlarini, aholining
rish; qulay tabiiy muhitda hayot kechirishi uchun

- yangi tahrirdagi Konstitutsiya talablari- barcha zarur shart-sharoitlarni yaratish, ta-
ni kengroq tushuntirish va unga amal qilishni  biiy resurslardan oqilona va samarali foyda-
ta’'minlash, fuqarolarning tabiatni muhofaza lanish ham ekologik xavfsizlik muammolari-
qilish, ekologiya va atrof-muhit muhofazasi ning oldini olishga xizmat qiladi.

